
Rameshvara Mahima Varnanam

ராமேஶ்வரமஹிமவர்ணநம்

ராம: -
ப⁴க³வந் ஶாம்ப⁴வஶ்ரேஷ்ட² மாமத்யந்தம் ஸுது:³கி²தம் ।
ஸமுத்³த⁴ராவ மாம் தீ³நம் பா⁴ர்யாஹரணகர்ஶிதம் ॥ 46॥
முநீந்த்³ரோऽபி ததா³ ராமம் தீ³க்ஷயித்வா விதா⁴நத: ।
ப⁴ஸ்மநோத்³தூ⁴ல்ய தஸ்யாங்க³ம் த³த்வா பஞ்சாக்ஷரம் மநும் ॥ 47॥
க³ந்த⁴மாத³நஸம்ஸ்த²ம் மாம் த³ர்ஶயாமாஸ ப⁴க்தித: ।
தல்லிங்க³ம் பூஜயாமாஸ ராமேண ஸ ததா³முநி: ॥ 48॥
பி³ல்வபத்ரைர்வந்யபுஷ்பை: ப²லைர்நைவேத்³யமாதநோத் ।
ததா³ துஷ்டாவ ராமோ மாம் ஸ்வகஷ்டவிநிவ்ரு’த்தயே ॥ 49॥
—

ராம: -
ஶ்ரீகாலகாலாநலபா⁴லமூல தே³வ த்வமாத்³யோ ஜக³த: ப்ரதிஷ்டா² ।
ஶூலாமலோத்³யத்கர பா³லபால ஹாலாஹலாலங்க்ரு’தநீலகண்ட² ॥ 50॥
த்வம் ப⁴க்திக³ம்யோऽமரபால ஶம்போ⁴ மாலாக்ரு’தாஹீந்த்³ர விஶாலபா³ஹோ ।
லீலாக்ரு’தம் தே ஜக³தே³கஜாலம் மே து:³க²மூலம் ஸஹஸா ஹரஸ்வ ॥ 51॥
—

ஈஶ்வர: -
இதி ஸ்துத்வா ததா³ ராமோ க³ந்த⁴மாத³நமீஶ்வரம் ।
தஸ்மை ச த³ர்ஶநம் த³த்தம் ஜேதா த்வம் ராவணம் ம்ரு’தே⁴ ॥ 52॥
க³ச்சே²தி ச ததா³ சோக்தோ மாம் ப்ரணம்யாபி³கே ததா³ ।
அக³ஸ்த்யேந ததா³ த³த்தம் க²ங்க³ம் சாபி மஹாப்ரப⁴ம் ॥ 53॥
தூணீரம் ச ஶரை: பூர்ணம் யயௌ ப்⁴ராத்ரா ஸமந்வித: ।
ஸேதும் மத்க்ரு’பயா ப³த்³த்⁴வா யுத்³தே⁴ ராவணமத்³பு⁴தம் ॥ 54॥

ராமேஶ்வரமஹிமவர்ணநம்

ஸாநுஜம் ஸஸுதம் ஹத்வா ஸீதாம் ப்ரபய மஹாப³ல: ।
பௌலஸ்த்யவத⁴ஸஞ்ஜாதப்³ரஹ்மஹத்யாபநுத்தயே ॥ 55॥
த⁴நுஷ்கோடிமஹாதீர்தே² மாஸம் ஸ்நாத்வா ஸ ப⁴க்தித: ।
ப்⁴ராத்ரா ச பா⁴ர்யயா ஸார்த⁴ம் வலீமுக²ஸமந்வித: ॥ 56॥
ஸ நார்மத³ம் ஸமாநீய லிங்க³ம் தத்பவநாத்மஜாத் ।
ஸ்தா²பயாமாஸ ஹ்ரு’ஷ்டாத்மா முநிநா ராவணாந்தக: ॥ 57॥
க³ந்த⁴மாத³நப்ரு’ஷ்டே²வை க³ந்த⁴மாத³நஶங்கராத் ।
பஶ்சிமே பரமேஶாநி ஸம்பூஜ்யாமரநாயகம் ॥ 58॥
ராமேஶ்வரம் ததா³ தே³வி ஸ்வநாம்நா லிங்க³முத்தமம் ।
ஸமர்சயித்வா பி³ல்வாத்³யை: பூஜயா மாம் ததா³ம்பி³கே ॥ 59॥
ஸ ப்⁴ராத்ரா ச ததா³ பத்ந்யா ஸுக்³ரீவாத்³யைஶ்ச வாநரை: ।
லிங்கா³நி ஸ்தா²பயாமாஸ க³ந்த⁴மாத³நமஸ்தகே ॥ 60॥
தீர்தா²நி கல்பயித்வாத² தே³வம் ராமேஶ்வரம் ததா³ ।
ஶுத்³த⁴க³ங்கா³ஜலை:ஸ்நாப்ய பூஜ்ய பி³ல்வைஶ்ச பங்கஜை: ॥ 61॥
ப்ரணம்ய ராம:ஸாஷ்டாங்க³ம் துஷ்டாவாத² க்ரு’தாஞ்ஜலி: ।
—

ராம: -
ராமேஶ்வரேஶ்வர மஹேஶ பிநாகபாணே க³ம்பீ⁴ரஸாக³ரநிஷங்க³ பு⁴ஜங்க³ஹார ।
த்³ராபிந்ஹிரண்மயஶரீர ஸுசந்த்³ரமௌலே க³ங்கோ³த்தமாங்க³ ப⁴வ பூ⁴தபதே
நமஸ்தே ॥ 62॥
விஶ்வோத³யஸ்தி²திலயாந்தகர ப்ரஸீத³ மாமாஶு பாஹி த³த³யா ப்ரமதா²தி⁴நாத² ।
து³ர்வாரது:³க²தரஸம்ஸ்ரு’திப³ந்த⁴நாஶம் ஶஶ்வத்குருஷ்வ ப⁴க³வந் கருணாகடாக்ஷை:

॥ 63॥
பாஹி ப்ரஸீத³ பரமேஶ்வர பஞ்சவக்த்ர ப⁴ர்க³ த்ரியம்ப³க ஸுராஸுரபூஜ்யபாத³ ।
பௌலஸ்த்யஸம்ஹ்ரு’திப⁴வாக⁴ப⁴ரம் ஹரஸ்வ மத்³து:³க²ஜாலமபராத⁴க³ணம்
க்ஷமஸ்வ ॥ 64॥
—

ஈஶ்வர: -
இதி ஸ்துதோऽ‍ஹம் ராமேண ததா³ தே³வி ஸஸீதயா (?) ।

தம் ப்ரஸந்நஸ்ததா³ வாக்யமப்³ரவம் ப்ரணதம் ஶிவே ॥ 65॥
மா பை⁴ஷீ:ஸர்வப⁴த்³ரம் தே க்ரு’தம் லோகஹிதம் த்வயா ।
ப³த்³த: ⁴ ஸேது:ஸமுத்³ரே மே ராவண:ஸாநுஜோ ஹத: ॥ 66॥
மத்ப்ரஸாதா³த³பூ⁴த்³ராம கு³ருஸ்தே கும்ப⁴ஸம்ப⁴வ: ।
ஏதஸ்ய க்ரு’பயா ராம மத்ப்ரஸாத³ஸ்தவாப⁴வத் ॥ 67॥
ராம ஶாம்ப⁴வஸங்கே³ந ந கிஞ்சித³பி து³ர்லப⁴ம் ।
ஶாம்ப⁴வாங்கை³கஸங்கை³ந பாபப⁴ங்கோ³ऽப⁴வத் தவ ॥ 68॥
ராமேஶ்வரமித³ம் லிங்க³ம் த்வயா ஸம்ஸ்தா²பிதம் மம ।
ஏதஸ்ய த³ர்ஶநாத் ஸத்³ய: பாபநாஶோ ப⁴விஷ்யதி ॥ 69॥
த⁴நுஷ்கோடௌ நர:ஸ்நாத்வா ராமேஶம் யஸ்து பஶ்யதி ।
ஸஹி முக்தோ ப⁴வத்யேவ தஸ்யைவ குலமுந்நதம் ॥ 70॥
தஸ்யைவ பிதரஸ்த்ரு’ப்தாஸ்தேநோர்வீ ஸப²லாம்பி³கே ।
ஶாம்ப⁴வேப்⁴யோ முதா³ த³த்வா ஸ்நாபயேத்³யோ மஹேஶ்வரம் ॥ 71॥
க³ங்கா³ப⁴ஸா மஹாதே³வி பி³ல்வைரப்⁴யர்ச்ய யோ ஹி மாம் ।
ஶ்ரீமத்³ராமேஶ்வரம் லிங்க³ம் மத்³ஜ்ஞாநம் ப்ராப்ய முச்யதே ॥ 72॥
க³ச்ச² த்வம் கோஸலாநாஶு மத்ப்ரஸாதா³த் ஸுகீ² ப⁴வ ।
இத்யுக்த்வா தம் ததா³ கௌ³ரி தஸ்மிந்லிங்கே³ திரோஹித: ॥ 73॥
அக³ஸ்த்யம் மாம் ப்ரணம்யைவ யயௌ ராமஸ்ததா³த்³ரிஜே ।
க³த்வாऽஶ்வமேத⁴ம் மத்த்ரு’ப்த்யை ஸமுபாஹரத³ம்பி³கே ॥ 74॥
தத்ர ராஜ்யம் சிரம் க்ரு’த்வா ஸோऽபி காலே தி³வம் க³த: ।
விஷ்ணுர்மாமம்பி³கே நித்யம் ஸேதுமாத⁴வஸம்ஜ்ஞக: ॥ 75॥
க³ங்கா³ம்ப⁴ஸாபி⁴ஷிச்யேஶம் பி³ல்வை:ஸம்பூஜ்ய ப⁴க்தித: ।
ராமேஶ்வரம் ததா³ கௌ³ரி தத்ராஸ்தே மத்ப்ரஸாத³த: ॥ 76॥
—

ஸூத: -
ய ஏதச்ச்²ரு’ணுயாந்நித்யம் ஶ்ரீராமேஶ்வரவைப⁴வம் ।
தஸ்ய பாபாநி நஶ்யந்தி தூலமக்³ரிமுகே² யதா² ॥ 77॥
ஶ்ரீராமேஶ்வரலிங்க³மேதத³மலம் ஸ்வர்கா³பவர்க³ப்ரத³ம்

பி³ல்வாத்³யைரமரைஸ்ததா²முநிக³ணை:ஸம்ஸேவிதம் பூஜிதம் ।
த்³ரு’ஷ்ட்வா பாபஜராதி³ரோக³ரஹிதோ முக்தோ ப⁴வத்யம்பி³கே

த⁴ந்யோ மத்பத³பூஜக:ஸுக்ரு’திநாம் மாந்யோ வரிஷ்ட:²ஸஹி ॥ 78॥
॥ இதி ஶிவரஹஸ்யாந்தர்க³தே ஶிவகௌ³ரீஸம்வாதே³ ராமேஶ்வரமஹிமவர்ணநம்
ஸம்பூர்ணம் ॥
- ॥ ஶ்ரீஶிவரஹஸ்யம் । ப⁴ர்கா³க்²ய: பஞ்சமாம்ஶ: । அத்⁴யாய: 28॥

- .. shrIshivarahasyam . bhargAkhyaH panchamAMshaH . adhyAyaH 28..

Notes:

Having been cursed by Rishi Bhrigu, Shri Narayana is born in Prithviloka as Shri Rama and

loses His wife to abduction by Ravana. During the attempt to reach Lanka for rescuing Sita,

the distressed Rama worships Shiva at Mount Gandhamadana, as advised by Rishi Agastya

(Kumbhasambhava). Thereafter, Rama builds the Setu to cross over to Lanka along with

His army, and defeats Ravana to rescue Sita. Upon His victorious return, He bathes at

Dhanushkoti and worships the Linga brought from Narmada river, which thereafter came

to be known as Rameshwara Jyotirlinga. Vishnu resides there as SetuMadhava andworships

the Rameshwara Jyotirlinga with water from River Ganga.

The shloka numbers have been maintained per the source text.

